
1.
Опис на состојбите во областа и дефинирање на проблемот

1.1
Опис на состојбите 

Со Законот за работното време на екипажот на возилата во патниот сообраќај и уредите за запишување во патниот сообраќај се уредуваат работното време,  одмор од работно време, времето на управување со моторно возило, задолжителни одмори и пауза, период на достапност, друга работа на екипажот на возила кои вршат  превоз на патници или стока  во патниот сообраќај; начинот, условите и постапката за добивање на овластување за работилница и уредите за записи во патниот сообраќај-тахографи, односно граничник на брзина, одобрен тип и начин на користење на тахографите; начинот, условите и постапките за избор и  овластување на издавач на тахографска картица; задолжителни  евиденции и надзор над спроведување на овој закон.

1.2
Причини за проблемите кои се предмет на разгледување 

Со Законот за работното време, задолжителните одмори на мобилните работници и возачите во патниот сообраќај и уредите за запишување во патниот сообраќај ("Службен весник на Република Македонија" број 161/09, 17/11, 54/11, 115/14, 193/14 и 37/16) делумно се имплементирани одредбите од Регулативата 561/06 на ЕУ.
Понатаму, во делот на обврските кои ги имаат превозниците и работилниците, а се однесуваат на начинот на водењето и чувањето на евиденцијата на работните обврски на екипажот на возилата, со одредбите на Законот за работното време, задолжителните одмори на мобилните работници и возачите во патниот сообраќај и уредите за запишување во патниот сообраќај ("Службен весник на Република Македонија" број 161/09, 17/11, 54/11, 115/14, 193/14 и 37/16) не се прецизно утврдени.

Во делот на надзорот и контролата, и прекршоците, следејќи ја транспортната политика се предвидува класификација на сериозноста на прекршоците која со одредбите од Законот за работното време, задолжителните одмори на мобилните работници и возачите во патниот сообраќај и уредите за запишување во патниот сообраќај ("Службен весник на Република Македонија" број 161/09, 17/11, 54/11, 115/14, 193/14 и 37/16) не беше предвидена.
2. 
Цели на предлог регулативата

Со овој закон Република Македонија ќе изврши целосно усогласување на националното законодавство од областа на патниот сообраќај со она на ЕУ кое го регулира работното време на екипажот на возилата во патниот сообраќај и уредите за запишување во патниот сообраќај преку јасно дефинирани услови и повисок квалитет во вршењето на дејноста.

3.
Можни решенија (опции)

3.1
Опис на решението „не прави ништо“  
Опцијата “не прави ништо” се користи како параметар за споредба на трошоците и користите од останатите опции (baseline). 

Ова решение значи да не се донесе предложениот закон. Ова не е прифатлива опција, бидејќи со нејзино одбирање нема да се постигне горенаведената цел.
Имено, доколку не се донесе Законот, Република Македонија како членка на Европската конференција на министри за транспорт (ЕКМТ) ќе се соочи со можноста за воведување од страна на ЕКМТ санкции поради неспроведување и целосно неимплементирање на одредбите од Регулативата 561/2006 во националното законодавство.

3.2 Опис на можните решенија (опции) за решавање на проблемот
Со донесувањето на овој Закон Република Македонија ќе изврши целосно усогласување на националното законодавство од областа на патниот сообраќај со она на ЕУ кое го регулира работното време на екипажот на возилата во патниот сообраќај и уредите за запишување во патниот сообраќај преку јасно дефинирани услови и повисок квалитет во вршењето на дејноста односно со одредбите од Регулативата 561/2006 на ЕУ.
Понатаму, со предложениот Закон ќе се обезбедат фер услови за здрава конкуренција на пазарот во кој секој учесник однапред ќе биде запознаен со условите и начинот на вршење на дејноста.

Со предложените одредби се врши за прв пат во оваа дејност, по примерот на ЕУ, класифицирање на извршените прекршоци на многу сериозни, сериозни и помалку сериозни. 

4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија  - ИМА

Со предложените измени ќе се овозможи здрава конкуренција која ќе доведе до повисок квалитет во вршењето на дејноста со што се предвидува поголемо учество на домашните превозници на меѓународниот пазар на транспортни услуги.


4.2         Фискални влијанија - НЕМА
4.3
Социјални влијанија – ИМА

Здравата конкуренција, повисокиот квалитет во давањето на транспортни услуги и правото со кое ќе се стекнат домашните превозници за поголемо учество на меѓународниот пазар на транспортни услуги се очекува да доведе до зголемување на обемот на транспортните операции со што ќе се зголеми девизниот прилив, побарувачката на квалификувана и обучена работна сила, а со самото тоа и можноста на домашните компании за подобрување на трговскиот бонитет. 


4.4
Влијанија врз животната средина - НЕМА

 

4.5
Административни влијанија и трошоци 
а) трошоци за спроведување - НЕМА
 

б) трошоци за почитување на регулативата - НЕМА
5.
Консултации

5.1 Засегнати страни и начин на вклучување


Секретаријат за законодавство, Министерство за финансии, Министерство за информатичко општество и администрација, Министерство за правда, Министерство за внатрешни работи, Државен инспекторат за транспорт, Асоцијација на транспортни превозници МАКАМ-ТРАНС, Асоцијација на превозници за превоз на патници ИСТОК; СИЗ Македонија сообраќај АМЕРИТ, преку доставување на барања на мислења.
5.2 Преглед на добиените и вградените мислења 
Во одредбите на предлог Законот се содржани доставените мислења кои стручните служби во Министерството за транспорт и врски претходно ги разгледа и усвои како можни решенија во Законот. 

5.3 Мислењата кои не биле земени предвид и зошто
Во одредбите на предлог Законот не се земени во предвид мислење кои не се во согласност со принципите на ЕУ во смисла на почитување на одредбите на т.н социјално законодавство особено одредбите што се однесуваат на времето на возење и одмор на возачите.
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Со предложениот текст на Законот се овозможува работите кои се однесуваат на работното време на екипажот на возилата во патниот сообраќај и уредите за запишување во патниот сообраќај да бидат воспоставени на исто ниво како и во земјите членки на ЕУ со што би се довеле домашните превозници во изедначена позиција при вршењето на меѓународниот патен сообраќај. Исто така за домашните превозници, со предложениот Закон се обезбедува фер и однапред утврдени услови за вршење на дејноста како и олеснување за домашните превозници во однос на одредбите кои се однесуваат на прекршочната политика.
6.2
Ризици во спроведувањето и примената на секое од можните решенија (опции)


НЕМА
6.3 Препорачано решение со образложение

 Се препорачува донесување на Законот за работното време на екипажот на возилата во патниот сообраќај и уредите за запишување во патниот сообраќај, со цел усогласување на националното законодавство со она на ЕУ кое ја регулира предметната дејност и овозможување на поедноставен начин на вршење на дејноста со цел подобрување на условите за вршење на патниот сообраќај и зголемување на безбедноста при вршењето на превозот..
7.
Спроведување на препорачаното решение
7.1
Потреба од менување на закони и подзаконска регулатива во областа или други сродни области


ДА
7.2
Потребни подзаконски акти и рок за нивно донесување


Подзаконските акти со кои ќе се допрецизираат одредбите од законот ќе се донесат во рок од 30 дена од денот на влегување во сила на измените на Законот.
7.3
Органи на државната управа, државни органи и други органи надлежни за спроведување




Министерство за транспорт и врски.
7.4 Активности за обезбедување на ефикасно спроведување на предлогот на закон
Преку соодветно информирање на засегнатите страни, со објавувањето на законот.
8.
Следење и евалуација

8.1 Начин на следење на спроведувањето

Министерството за транспорт и врски ќе биде одговорно за следење на имплементацијата за законските решенија, вршењето на надзорот на спроведувањето на одредбите на законот и преку добивање на информација од спроведување на соодвена контрола од страна на Министерството за внатрешни работи и Државниот инспекторат за транспорт.
8.2
Евалуација на ефектите од предлогот на закон и рокови 

По истекот на соодветен период од најмалку 6 (шест) месеци од денот на неговата примена би можело да се даде соодветна евалуација на ефектите од примената на овој закон, кои би биле релевантен показател на ефектот на примена на одредбите од предлог на Законот.
Изјава од министер
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: 






потпис на министер
                                                                                           ..................................................
